
[bookmark: _Toc230703633]2. UVOD

[bookmark: _Toc469232303][bookmark: _Toc230703634]2.1. PROJEKAT OPĆINSKOG OKOLIŠNOG UPRAVLJANJA (MEG3)
Treća, završna faza MEG projekta (2026.-2030.) ima za cilj doprinijeti daljnjoj demokratizaciji lokalne uprave u Bosni i Hercegovini, kao i daljem razvoju  efektivnijih i efikasnijih javnih usluga za građane i građanke. Ostvarenje ovog cilja predviđeno je kroz dijalog o politici dobre lokalne uprave, uz regulatorna unapređenja u oblasti usluga vodosnabdjevanja i upravljanja otpadnim vodama, što će u konačnici omogućiti efektivnije, pravičnije i održivo pružanje osnovnih lokalnih usluga. Cilj projekta se planira ostvariti kroz šest međusobno povezanih i komplementarnih rezultata, kako slijedi:
1. uspostavljena institucionalna koordinacija i kapaciteti za inkluzivno lokalno upravljanje usmjereno na rezultate; 
2. unaprijeđeni postupci, alati i politike za modernizaciju struktura lokalne uprave i omogućavanje transparentnog, inkluzivnog i na građane i građanke usmjerenog pružanja usluga; 
3. vlasti na višim nivoima kreiraju javne politike i regulatorne okvire koji omogućavaju unapređenje usluga vodosnabdijevanja i upravljanja otpadnim vodama;
4. partnerske jedinice lokalne samouprave (JLS) primjenjuju CAF[footnoteRef:2], pristup upravljanja usmjerenog na rezultate u kontekstu dobre lokalne uprave; [2:  Zajednički okvir procjene (engl. CAF – Common Assessment Framework) predstavlja prvi evropski alat za upravljanje kvalitetom, posebno osmišljen za sektor javne uprave.] 

5. partnerske JLS imaju osnažene stubove integriteta i uspostavljene antikorupcijske mehanizame unutar lokalnih samouprava i njihovih vodovodnih komunalnih preduzeća;
6. unaprijeđeni kapaciteti i okviri JLS za održivo partnerstvo sa vodovodnim komunalnim preduzećima, kako bi se osiguralo efikasnije, inkluzivnije i održivo pružanje usluga vodosnabdijevanja i upravljanja otpadnim vodama.
MEG3 projekat, koji finansiraju Vlada Švicarske, Vlada Kraljevine Švedske i Vlada Češke Republike, a provodi Razvojni program Ujedinjenih nacija u Bosni i Hercegovini (UNDP BiH), predstavlja jednu od najvećih i najsloženijih intervencija u oblasti lokalne samouprave u Bosni i Hercegovini. 
Projekat će se implementirati u saradnji sa Ministarstvom vanjske trgovine i ekonomskih odnosa Bosne i Hercegovine, Federalnim ministarstvom pravde, Federalnim ministarstvom poljoprivrede, vodoprivrede i šumarstva , kao i Ministarstvom poljoprivrede, šumarstva i vodoprivrede Republike Srpske i Ministarstvom uprave i lokalne samouprave Republike Srpske, te savezima općina/opština i gradova Federacije Bosne i Hercegovine i Republike Srpske.
[bookmark: _Toc469232304][bookmark: _Toc230703635]2.2. CILJEVI JAVNOG POZIVA
Putem ovog Javnog poziva bit će odabrano do 10 novih partnerskih jedinica lokalne samouprave (JLS) u kojim će se provoditi aktivnosti MEG3 projekta tokom ovog ciklusa (Grupa 1). Pored ovih 10 novih partnerskih JLS, u MEG3 projektu će, kroz različite oblike saradnje, učestvovati i 38 partnerskih JLS iz prethodne dvije faze MEG projekta. 
Na ovaj Javni poziv mogu se prijaviti sve JLS u Bosni i Hercegovini koje nisu učestvovale u prvoj i drugoj fazi MEG projekta, a koje imaju status nerazvijenih, odnosno izrazito nerazvijenih  lokalnih samouprava u Republici Srpskoj ili pripadaju razvojnim kategorijama IV i V u Federaciji Bosne i Hecegovine[footnoteRef:3].  [3:  Izlistati opstine] 

Jedinicama lokalne samouprave koje budu odabrane na osnovu ovog Javnog poziva će biti ponuđena tehnička podrška za provođenje sljedećih aktivnosti:
· jačanje kapaciteta za uvođenje CAF-a, njegovu provedbu u cilju modernizacije alata i sistema za unapređenje rada i pružanja javnih usluga;
· uspostavljanje postupka redovnog godišnjeg ispitivanja zadovoljstva građana i građanki pružanjem javnih usluga;
· unapređenje digitalnih kapaciteta i sistema u pružanju javnih usluga (uvođenje digitalne web i mobilne platforme za komunikaciju sa građankama i građanima, eCitizen - eGrađanin);
· jačanje sprovođenja mehanizama za očuvanje stubova integriteta i borbu protiv korupcije;
· pružanje prilagođene tehničke podrške za JLS kroz mentorske programe, međusobno učenje, razmjenu znanja i najboljih praksi radi unapređenja pružanja javnih usluga;
· implementacija financijskih i operativnih planova unapređenja učinka vodovodnih komunalih preduzeća (poboljšanju organizacijske strukture i kadrovskog popunjavanja, tehničkih i upravljačkih kapaciteta, nadogradnji kapaciteta za finansijsko upravljanje, itd.) vodovodnih komunalnih preduzeća;
· priprema akcijskih planova za poboljšanje pružanja usluga, uključujući i inovativne modele pružanja usluga (digitalizacija, međuopćinska saradnja, outsourcing usluga), s posebnim osvrtom na rodnu ravnopravnost i pristup uslugama za najugroženije kategorije stanovništva;
· provođenje projekata kroz dodjeljivanje finansijske podrške s ciljem poboljšanja pružanja vodnih usluga temeljenih na pripremljenih akcijskim planovima unapređenja; 
· provođenje projektnih alata (Ugovor o pružanju vodnih usluga, Zajednički okvir procjene – CAF, finansijski i operativni planovi poboljšanja rada javnih komunalnih preduzeća, uvođenje eCitizen digitalne platforme, ispitivanje javnog mnijenja, itd) u operativne dokumente u skladu sa budućim regulatornim okvirom za vodne usluge u Federaciji BiH i Republici Srpskoj, a radi operativne pripreme JLS za njegovu primjenu.
[bookmark: _Toc469232306][bookmark: _Toc230703636]3. PRAVILA JAVNOG POZIVA I KRITERIJI ZA ODABIR PARTNERSKIH JLS
Odabir novih partnerskih JLS će se vršiti na osnovu slijedećih kriterija: 
· osnovni (eliminatorni) kriteriji – ispunjenje ovih kriterija se smatra preduslovom za učešće u Projektu. Prijave JLS koje ne ispune ove kriterije neće biti dalje razmatrane.
· tehnički kriteriji – primjenom ovih kriterija će se vršiti ocjenjivanje prijava JLS koje su ispunile osnovne (eliminatorne) kriterije. Ocjenjivanje tehničkih kriterija i rangiranje JLS će se vršiti VIKOR metodom (metoda višekriterijumskog kompromisnog rangiranja, detaljnije objašnjena u poglavlju 6 ovog Javnog poziva).
· specifični kriteriji – će osigurati uravnoteženo učešće JLS iz oba entiteta, omogućiti ravnomjernu geografsku zastupljenost partnerskih JLS, te mogućnost grupisanja u geografske klastere.

Ocjenjivanje zaprimljenih prijava vršit će Projektni tim, a konačnu odluku o potvrdi odabranih JLS donijet će Projektni odbor[footnoteRef:4]. Podnosioci prijava su obavezni da dostave prijave u formi koja je propisana ovim Javnim pozivom, uključujući i sve tražene priloge.  [4:  Projektni odbor čine predstavnici slijedećih institucija: Ministarstvo vanjske trgovine i ekonomskih odnosa Bosne i Hercegovine, Federalno Ministarstvo pravde, Ministarstvo uprave i lokalne samouprave Republike Srpske, Federalno Ministarstvo poljoprivrede, vodoprivrede i šumarstva, Ministarstvo poljoprivrede, šumarstva i vodoprivrede Republike Srpske, Savezi općina i gradova (FBIH i RS), Ambasada Švicarske, Ambasada Kraljevine Švedske, Ambasada Češke Republike i UNDP] 

[bookmark: _Toc230703637]Osnovni (eliminatorni) kriteriji 
Osnovni (eliminatorni) kriteriji koji se primjenjuju pri odabiru 10 partnerskih JLS su:
· dostavljeno motivacijsko pismo (Pismo namjere) rukovodstva JLS, potpisano od strane grado/načelnika/ice, predsjedavajuće/g vijeća/skupštine, te direktora/ice vodovodnog komunalnog preduzeća. Detaljan opis sadržaja Pisma namjere nalazi se u poglavlju 4.1.
· dostavljen posljednji Godišnji izvještaj o radu vodovodnog komunalnog preduzeća koji je usvojen od strane GV/OV/SG/SO ili minimalno formalno dostavljen na usvajanje. 
[bookmark: _Toc230703638]Tehnički kriteriji
Tehnički, numerički vrednovani kriteriji, koji su detaljno opisani u poglavlju 6.2. BODOVANJE TEHNIČKIH  KRITERIJA, odnose se na dva glavna aspekta Projekta, i to: 
1. Lokalna samouprava - generalno i 
2. Pružanje usluga vodosnabdijevanja i upravljanja otpadnim vodama.
[bookmark: _Hlk72157368]Lokalna samouprava - generalno
Ovi kriteriji odnose se na:
· nivo uspostave osnovnih elemenata koji definiraju sistem upravljanja razvojem u JLS u skladu s važećim zakonskim propisima u oba entiteta[footnoteRef:5];  [5:  Zakon o razvojnom planiranju FBiH („Službene novine Federaacije BiH“, broj 32/17), Zakon o strateškom planiranju i upravljanju razvojem u Republici Srpskoj („Službeni glasnik Republike Srpske“, broj 63/21)] 

· stepen učešća žena na rukovodećim mjestima u JLS (grado/načelnica, predsjedavajuća [footnoteRef:6]GV/OV/SG/SO,  direktorica vodovodnog komunalnog preduzeća, vijećnice/odbornice). pravovremenost usvajanja budžeta JLS. [6:  GV – gradsko vijeće, OV – općinsko vijeće, SG – skupština grada, SO – skupština opštine] 

[bookmark: _Hlk72500797]Usluge vodosnabdijevanja i upravljanja otpadnim vodama 
Ovi kriteriji odnose se na:
· neprihodovanu vodu izraženo u postotcima (%) – predstavlja odnos količine zahvaćene a nefakturirane vode i ukupne količine zahvaćene vode koja se dostavlja u sistem vodosnabdijevanja, u istom vremenskom periodu (za jednu cijelu godinu); 
· relativni broj zaposlenih u vodovodnom komunalnom preduzeću - predstavlja broj zaposlenih u vodovodnom komunalnom preduzeću, ili broj osoba angažiranih na pružanju vodnih usluga u vodovodnom komunalnom preduzeću koje pruža i druge usluge, u odnosu na 1.000 korisnika vodnih usluga;
· postotak mjerenja potrošača – predstavlja broj očitavanih vodomjera u odnosu na broj priključaka na sistem vodnih usluga; 
· postotak pokrivenosti operativnih troškova i troškova održavanja ostvarenim prilivima ostvarenih od pružanja vodnih usluga.
[bookmark: _Toc230703639]Specifični kriteriji
Nakon ocjenjivanja zaprimljenih prijava prema osnovnim (eliminatornim) i tehničkim kriterijima, primijenit će se i specifični kriteriji, kako bi se tokom provedbe Projekta osiguralo sledeće:
· adekvatna zastupljenost JLS iz oba entiteta, pri čemu zastupljenost iz jednog od dva entiteta neće biti manja od 40%;
· izbjegavanje preklapanja aktivnosti sa sličnim intervencijama u JLS, kada kapaciteti JLS teško mogu odgovoriti na zahtjeve više projekata;
· potencijalna geografska blizina „starih“ i „novih“ partnerskih JLS kako bi se omogućilo grupisanje (u klastere) partnerskih JLS u geografskim skupinama;
· da prednost nemaju JLS koje učestvuju u sličnim projektima koje finansiraju Vlada Švicarske, Vlada Švedske, Vlada Češke Republike, Svjetska Banka i Evropska unija (npr. WSS projekat).

Nakon razmatranja rang-liste JLS u odnosu na utvrđene kriterije i provedenih verifikacionih posjeta, Projektnom odboru MEG projekta bit će predložena konačna lista JLS radi odobravanja njihovog učešća u implementaciji Projekta. 
[bookmark: _Toc230703640]4. SMJERNICE ZA POPUNJAVANJE PRIJAVNOG OBRASCA I POTREBNA DOKUMENTACIJA 
Prije popunjavanja prijavnog obrasca važno je pažljivo pročitati smjernice, uslove za učešće i kriterije za odabir JLS. 
Zainteresovane JLS koje ispunjavaju uslove učešća, navedene u poglavlju 3 ovog Javnog poziva, svoj interes za učešće u Projektu treba da iskažu dostavljanjem:
1. Pisma namjere (Prilog I);
2. Popunjenog prijavnog obrasca (Prilog II); 
3. Prateće dokumentacije tražene u okviru prijavnog obrasca.
Ispunjenost uslova za učešće i ispunjavanje kriterija ocjenjivat će se isključivo na osnovu ove dokumentacije.
[bookmark: _Toc230703641]4.1. PISMO NAMJERE (PRILOG I) 
Zainteresovane JLS treba da popune obrazac pisma namjere (Prilog I), u kojem izražavaju: 
· interes za učešće u trećoj fazi MEG projekta; 
· izjavu kojom se potvrđuje da JLS pripada kategoriji nerazvijenih ili izrazito nerazvijenih JLS (za JLS s područja RS-a), odnosno grupi IV ili V u skladu sa indeksom razvijenosti (za JLS s područja FBiH);
· spremnost za uspostavljanje redovnog godišnjeg anketiranja građana i građanki o zadovoljstvu pružanjem javnih usluga;
· spremnost lokalne samouprave da kontinuirano radi na unapređenju svojih rezultata i spremnost za razvoj i uvođenje inovativnih rješenja (digitalizacija, međuopćinska suradnja, outsourcing usluga itd);
· spremnost da osiguraju raspoloživost uposlenika i aktivno učestvuju na obukama, radionicama, seminarima, konferencijama, procesima konsultacija, izradi planova i akata i slično, koji se provode u sklopu projektnih aktivnosti;
· spremnost GV/OV/SG/SO da radi na usavršavanju, pripremi planova, kao i jačanju kapaciteta pojedinačnih vijećnika/ca i odbornika/ca u okviru tehničke podrške MEG projekta;
· spremnost da osiguraju nematerijalnu podršku realizaciji Projekta i omoguće uposlenicima (uključujući vodovodna komunalna preduzeća) da učestvuju u aktivnostima i na obukama koje budu realizovane u toku Projekta; 
· spremnost za sufinansiranje odabranog prioritetnog projekta iz strategije razvoja JLS. (Sufinansiranje JLS se očekuje u iznosu od minimalno 60% ukupne vrijednosti predložene investicije, za koju Projekat obezbjeđuje sredstva u maksimalnom iznosu od 43.200 US$.);
· ključne probleme sa kojima se JLS suočava kad je u pitanju kvalitet pružanja usluga građanima i građankama. 
Pismo namjere se može dopuniti i drugim relevantnim informacijama ukoliko JLS želi da naglasi dodatne specifične aspekte, kao i motiviranost za učešće u Projektu. 
Pismo namjere je neophodno da bude ovjereno potpisom i pečatom grado/načelnika/ice, direktora/ice komunalnog preduzeća i predsjedavajućeg/e GV/OV/SG/SO. 
[bookmark: _Toc230703642]4.2. PRIJAVNI OBRAZAC (PRILOG II) 
Zainteresovane JLS treba da odgovore na sva pitanja u prijavnom obrascu (Prilog II). U slučaju da ne raspolažu podacima potrebnim za odgovor na određeno pitanje, JLS to trebaju i navesti. Dijelovi prijavnog obrasca bez odgovora neće biti bodovani prilikom ocjenjivanja. 
Dio 1. Generalne informacije o JLS
Navedite generalne informacije o JLS, kontakt podatke, kao i kontakt osobu u ime JLS. U slučaju promjene kontakt informacija nakon podnošenja prijave, molimo Vas da nas pravovremeno obavijestite. 
Dio 2. Status stepena razvijenosti JLS
Cilj ovog dijela je da utvrdi status JLS te da li pripada kategoriji nerazvijenih ili izrazito nerazvijenih JLS (za JLS sa područja RS-a), odnosno u koju grupu JLS spada u skladu sa indeksom razvijenosti (IV i V grupa za JLS sa područja FBiH). Na pitanja sa ponuđenim odgovorima „DA“ i „NE“ odgovorite klikom na kućicu pored odgovora. Označite samo jedan odgovor. 
Dio 3. Stepen uspostave osnovnih elemenata koji definiraju sistem upravljanja razvojem u JLS
Cilj ovog dijela je da utvrdi iskustva, kapacitete i odnos JLS prema planiranju i upravljanju lokalnim razvojem. Na pitanja sa ponuđenim odgovorima „DA“ i „NE“ odgovorite klikom na kućicu pored odgovora. Označite samo jedan odgovor. Svaki pozitivan odgovor potkrijepite odgovarajućom dokumentacijom (obratite pažnju na izvor podataka naveden pod poglavljem 6.2. Bodovanje tehničkih kriterija ovog Poziva). Na mjestu gdje se referirate na pravilnik, rješenje, plan, izvještaj, zapisnik ili drugi dokument, upišite naziv dokumenta i broj stranice, a dokument dostavite u elektronskoj formi u prilogu prijave. 
Dio 4. Stepen učešća žena na rukovodećim mjestima
Cilj ovog dijela je da utvrdi trenutni stepen učešća žena na rukovodećim mjestima u JLS (gradonačelnica/načelnica, direktorica vodovodnog komunalnog preduzeća, predsjedavajuća GV/OV/SG/SO) kao i zastupljenost žena u GV/OV/SG/SO. Na pitanja sa ponuđenim odgovorima „DA“ i „NE“ odgovorite klikom na kućicu pored odgovora. Označite samo jedan odgovor. Svaki pozitivan odgovor potkrijepite odgovarajućom dokumentacijom (obratite pažnju na izvor podataka naveden pod poglavljem 6.2. Bodovanje tehničkih kriterija)   
[bookmark: _Hlk72853948]Dio 5. Pravovremenost usvajanja budžeta 
Cilj ovog dijela je da utvrdi dosadašnju praksu JLS, odnosno usklađenost postupka usvajanja budžeta od strane GV/OV/SG/SO sa budžetskim kalendarom (tj. do kraja tekuće za narednu godinu), kao i trenutni status budžeta za 2026.godinu (usvojen ili ne). Na pitanja sa ponuđenim odgovorima „DA“ i „NE“ odgovorite klikom na kućicu pored odgovora. Označite samo jedan odgovor. Svaki pozitivan odgovor potkrijepite odgovarajućom dokumentacijom (obratite pažnju na izvor podataka naveden pod 6.2. Bodovanje tehničkih kriterija)
Dio 6. Status i kapaciteti JLS u pružanju usluga vodosnabdijevanja i upravljanja otpadnim vodama  
Cilj ovog dijela je da utvrdi trenutni status i kapacitet JLS u pružanju javnih vodnih usluga (vodosnabdijevanje, prikupljanje, odvodnja i prečišćavanje otpadnih voda). Procjena će se donijeti na osnovu vrijednosti indikatora koji reflektuju operativnu i finansijsku efikasnost vodovodnog komunalnog preduzeća. Operativna efikasnost vodovodnog komunalnog preduzeća će biti procijenjena na osnovu količine neprihodovane vode; broja zaposlenih na 1000 korisnika usluga, te broja potrošača čija se potrošnja redovno mjeri. Finansijska efikasnost vodovodnog komunalnog preduzeća će biti procijenjena na osnovu vrijednosti indikatora koji pokazuju u kojoj mjeri su operativni i troškovi održavanja pokriveni ostvarenim prihodima od pruženih usluga.
Dio 7. Komplementarnost sa drugim inicijativama
Cilj ovog dijela je da omogući sagledavanje različitih razvojnih inicijativa koje se provode na području JLS i mogućnosti njihovog međusobnog dopunjavanja, odnosno izbjegavanja njihovog preklapanja. Pitanje zahtjeva narativni odgovor te je potrebno obezbijediti kratku i jasnu informaciju na najviše ½ stranice.
Dio 8. Lista za provjeru potpunosti prijave
Cilj ovog dijela je da JLS omogući provjeru popunjenosti prijave. Na pitanja sa ponuđenim odgovorima „DA“ i „NE“ odgovorite odabirom kućice pored odgovora. Označite samo jedan odgovor.
[bookmark: _Toc230703643]4.3. PRATEĆA DOKUMENTACIJA 
Prateću dokumentaciju predstavljaju prilozi (budžeti, pravilnici, izvještaji, itd.) koji su potrebni kao potvrda informacija navedenih u prijavnom obrascu. Prateću dokumentaciju potrebno je dostaviti u elektronskom formatu (pdf/doc/xls) kao prilog e-maila kojim se JLS prjavljuje na ovaj Javni poziv.  
Ukoliko  je tražena dokumentacija dostupna na web stranici podnosioca prijave ili nekom na internetu dostupnom mjestu, ista se može  kopirati i dostaviti kao funkcionalni linkovi na odgovarajuće dokumente. Za ispravnost linkova odgovara podnosilac prijave. 
JLS koje se prijavljuju na Javni poziv, trebaju dostaviti slijedeću dokumentaciju:
ZA JLS:
· ispunjeno, potpisano i pečatom ovjereno Pismo namjere (navedeno kao Prilog I);
· ispunjen, potpisan i pečatom ovjeren Prijavni obrazac (naveden kao Prilog II);
· usvojen godišnji plan rada za 2026.godinu i godišnji izvještaj o radu za 2025.godinu, uz dokaz o usvajanju;
· pravilnik o unutrašnjoj organizaciji i sistematizaciji radnih mjesta iz koje je jasno vidljivo da postoji uspostavljena organizaciona jedinicu (osnovna ili unutrašnja) ili radno mjesto za obavljanje poslova strateškog/razvojnog planiranja i upravljanja razvojem JLS, te redovno provodi međusobnu koordinaciju odjeljenja/službi/radih mjesta pri planiranju, implementaciji, monitoringu i izvještavanju; 
· organizaciona jedinica ili da su uspostavljena radna mjesta ili su postojećim radnim mjestima pridružene funkcije za obavljanje poslova strateškog/razvojnog planiranja i upravljanja razvojem;
· formalnu dokumentaciju JLS (odluke, evidencije) o sazivu GV/OV/SG/SO sa tačno navedenim brojem žena u sazivu GV/OV/SG/SO;
· dokaz o izvršenju budžeta za 2025. u formatu u kojem je upućen na razmatranje GV/OV/SG/SO sa dokazom o datumu usvajanja budžeta za 2026.godinu (isječak iz službenog glasnika/novina);
ZA VODOVODNOKOMUNALNO PREDUZEĆE
· posljednji godišnji izvještaj o radu vodovodnog komunalnog  preduzeća koji je usvojilo GV/OV/SG/SO, uključujući zapisnik sa sjednice na kojoj je izvještaj usvojen ili barem izvještaj koji je službeno dostavljen na usvajanje GV/OV/SG/SO;
· izvod iz računovodstva vodovodnog  komunalnog preduzeća o ukupno fakturiranoj količini vode za 2024. i 2025. godinu;
· mjerena količina ukupno zahvaćene količine vode za 2024. i za 2025. godinu ukoliko vodovodno  komunalno preduzeće ima ugrađene vodomjere na vodozahvatima. Za vodozahvate koji nisu mjereni dostaviti procjenu ukupno zahvaćene količine vode za 2024. i za 2025. godinu; 
· izvod iz računovodstva vodovodnog  komunalnog preduzeća o broju faktura koje se redovno isporučuju, zasebno za fizičke i za pravne osobe;
· procjenu vodovodnog  komunalnog preduzeća o broju stanovnika kojima pružaju usluge;
· popis svih zaposlenih u vodovodnom komunalnom preduzeću, skupa sa nazivom pozicije svake zaposlene osobe. Ukoliko se radi o složenom komunalnom preduzeću, koje pruža i druge komunalne usluge, potrebno je posebno naznačiti sve zaposlene koji rade na poslovima vodosnabdjevanja, odvodnje i prečišćavanja otpadnih voda, kao i procenat njihovog angažmana na ovim poslovima.
· Kratki pregled infrastrukture u funkciji pružanja usluga vodosnabdijevanja i odvodnje i prečišćavanja otpadnih voda opisane u poslovnom planu - ukupna dužina vodovodne mreže, ukupna dužina kanalizacijske mreže, kratki opis postrojenja za prečišćavanje otpadnih voda ako postoji, vodozahvati i prepumpne stanice i drugo. 
· Redovne finansijske izvještaje za 2024. i 2025. godinu (bilans stanja i bilans uspjeha, izvještaj o gotovinskim tokovima, računovodstvene zabilješke koje obuhvataju pregled značajnih računovodstvenih politika i druga objašnjenja uz navedene izvještaje).

[bookmark: _Toc230703644]5. PODNOŠENJE PRIJAVE  
[bookmark: _Toc230703645]5.1. NAČIN PODNOŠENJA PRIJAVE 
Pismo namjere i Prijavni obrazac je potrebno dostaviti u elektronskoj verziji kao i prateću dokumentaciju detaljno pojašnjenu pod tačkom 4.3.
Prijava se podnosi elektronskom poštom na adresu:
MEG3.javnipoziv@undp.onmicrosoft.com
[bookmark: _Toc71711700][bookmark: _Toc230703646]5.2. KRAJNJI ROK ZA PODNOŠENJE PRIJAVE 
Krajnji rok za podnošenje prijava, u skladu s ovim Javnim pozivom i smjernicama, je 
03.07.2026. godine do 17:00 sati
Prijave podnesene nakon isteka označenog/navedenog roka neće biti uzete u obzir niti razmatrane. Naknadne dopune prijave, objašnjenja, obrazloženja i slično, dostavljeni nakon isteka roka, se neće uzimati u obzir.
Dostavljena dokumentacija se ne vraća.
[bookmark: _Toc71711701][bookmark: _Toc230703647]5.3. DODATNE INFORMACIJE
Elektronska verzija Javnog poziva sa smjernicama i prijavnim obrascima je dostupna na web adresi:
UNDP BiH: www.ba.undp.org  
Sva pitanja u vezi sa ovim Javnim pozivom se mogu dostaviti isključivo putem elektronske pošte, najkasnije 4 dana prije isteka roka za podnošenje prijava, sa jasno naznačenim nazivom ovog Javnog poziva u predmetu poruke, i to na slijedeću e-mail adresu: 
registry.ba@undp.org
Info dan, tokom kojeg će svi zainteresirani moći dobiti dodatne informacije i pojašnjenja vezana za uslove Javnog poziva, će biti organiziran putem Zoom platforme, 24.06.2026. godine u 12:00 sati. Link za Zoom platformu će biti postavljen na web stranici UNDP-a u okviru objave ovog Javnog poziva.
Odluka da se prijava odbaci ili da se podnosilac ne izabere za partnersku JLS može biti zasnovana na jednom ili više slijedećih razloga:
· prijava je primljena nakon isteka roka za podnošenje,
· podnosilac prijave ne ispunjava osnovne (eliminatorne) kriterije  javnog poziva,
· prijava (prijavni obrazac, Pismo namjere i prateća dokumentacija) je nepotpuna ili ne zadovoljava uslove,
· prijava zadovoljava uslove i kriterije, ali nije izabrana zbog malog broja bodova i/ili nakon primjene specifičnih kriterija za izbor.


[bookmark: _Toc230703648]6. PROCES ODABIRA PARTNERSKIH JLS 
Ocjenjivanje prijava će se vršiti u tri faze:
1. Faza provjere preduslova za učešće - provjera da li je prijava pristigla u predviđenom roku i da li ispunjava sve osnovne (eliminatorne) kriterije navedene u tabeli 6.1. Ukoliko je odgovor na jedno od pitanja iz tabele 6.1 „NE“, prijava neće biti dalje razmatrana.
2. Faza ocjenjivanja tehničkih kriterija i rangiranje JLS putem VIKOR metode.
VIKOR (VIšekriterijsko KOmpromisno Rangiranje) je metoda višekriterijskog odlučivanja ili višekriterijumskog rangiranja alternativa. Metoda je izvorno razvijena za rješavanje problema odlučivanja po više odabranih kriterija vrednovanih različitim jedinicama. Metod je u početku bio najviše korišten u sektoru upravljanja vodama, kasnije široko primjenjivan u različitim oblastima gdje je potreban izbor najbolje (ili najboljih) alternative. Donositelj odluke odabire rješenje koje je najbliže idealnom rješenju (čije su vrijednosti kriterija pojedinačno najbolje pojavne u skupu alternativa), a alternative se ocjenjuju prema svim utvrđenim kriterijima. VIKOR rangira alternative i određuje njihov poredak prema dvije mjere udaljenosti od idealnog rješenja, zbira pojedinačnih udaljenosti kriterija i najveće komponentne udaljenosti kriterija, te između ovih mjera pravi kompromisnu vrijednost pomoću koje se vrši konačno rangiranje.
3. Faza primjene specifičnih  kriterija.
4. Verifikacijska posjeta
Verifikacijska posjeta, koju provodi MEG 3 tim, podrazumijeva obilazak najbolje rangiranih JLS. Posjeta će biti pravovremeno najavljena kako bi se omogućila adekvatna priprema svih učesnika. Verifikacijska posjeta će omogućiti da su (grado)načelnik/ica i osoblje upoznati sa značajem, prednostima i obavezama koje učešće u projektu donosi za JLS i pružiti priliku predstavnicima JLS da demonstriraju posvećenost implementaciji reformi i napretku JLS.
5. Priprema prijedloga rang-liste za razmatranje i odobrenje Projektnog odbora.



[bookmark: _Toc230703649]6.1. Usklađenost sa osnovnim (eliminatornim) kriterijima
	Usklađenost sa osnovnim eliminatornim kriterijima
	DA
	NE

	JLS je dostavila uredno popunjeno, potpisano i ovjereno Pismo namjere (Prilog I) kojim potvrđuje opredijeljenost rukovodstva JLS da kontinuirano podržava i provodi okvir za lokalno djelovanje  usmjeren na unapređenje javnih usluga, kao i da osigura adekvatan angažman osoblja (uključujući i osoblje iz vodovodnog komunalnog preduzeća) za rad na projektu, te izražava spremnost za sufinansiranje usaglašenog prioritetnog projekta u iznosu od minimalno 60% ukupne vrijednosti predložene investicije. U Pismu namjere je navedeno i da JLS pripada kategoriji nerazvijenih ili izrazito nerazvijenih JLS (za JLS sa područja RS-a), odnosno grupama IV i V u skladu s indeksom razvijenosti (za JLS sa područja FBiH).
	
	

	Dostavljen posljednji Godišnji izvještaj o radu vodovodnog komunalnog preduzeća koji je usvojen od strane GV/OV/SG/SO ili barem službeno dostavljen na usvajanje
	
	



[bookmark: _Toc230703650]6.2. BODOVANJE TEHNIČKIH  KRITERIJA
6.2.1. Javna uprava – generalno
	Br.
	Indikator ostvarenih rezultata
	Mjerne skale
	Bodovi
(ulazna vrijednost za VIKOR metodu)
	Izvor podataka

	1.
	Nivo uspostave elemenata koji definiraju sistem upravljanja razvojem u JLS. Ti elementi  su:
1. JLS ima formalno uspostavljenu organizacionu jedinicu (osnovnu ili unutrašnju) ili radno mjesto za obavljanje poslova strateškog/razvojnog planiranja i upravljanja razvojem JLS i redovno provodi međusobnu koordinaciju odjeljenja/službi/radih mjesta pri planiranju, implementaciji, monitoringu i izvještavanju 
2. JLS ima usvojen godišnji plan rada (GPR) za JLS u FBiH, odnosno godišnji plan rada grado/načelnika, odnosno opštinske ili gradske uprave za JLS u RS za 2026.godinu,
3. Skupština/vijeće razmatra godišnji izvještaj o radu (za JLS u FBiH), tj. godišnji izvještaj o radu gradonačelnika, odnosno načelnika opštine i gradske, odnosno opštinske uprave (za JLS u RS).
4. Djelomično uspostavljeni osnovni elementi sistema upravljanja razvojem -  drugom radnom mjestu pridružene funkcije za obavljanje poslova strateškog/razvojnog planiranja i upravljanja razvojem JLS .
	Uspostavljena dva ili više elementa sistema upravljanja razvojem. 
	3
	Zakonski okvir za JLS:
· unutrašnja organizacija i sistematizacija radnih mjesta, rješenja o radnim mjestima za poslove upravljanja razvojem, odnosno pridruženih funkcija za poslove upravljanja razvojem
· godišnji plan rada (GPR) za JLS u FBiH, odnosno godišnji plan rada grado/načelnika, odnosno opštinske ili gradske uprave za JLS u RS skupštine/vijeća za 2026.godinu;
· godišnji izvještaj o radu (za JLS u FBiH), tj. godišnji izvještaj o radu gradonačelnika, odnosno načelnika opštine i gradske, odnosno opštinske uprave (za JLS u RS).


	
	
	Uspostavljen samo jedan element sistema upravljanja razvojem.
	2
	

	
	
	Djelomično uspostavljeni elementi sistema upravljanja razvojem. 
	1
	

	
	
	Niti jedan elemenat sistema upravljanja  razvojem nije uspostavljen. 
	0
	

	2.
	Stepen učešća žena na rukovodećim mjestima u JLS e (grado/načelnica, predsjedavajuća;  GV/OV/SG/SO,  direktorica vodovodnog komunalnog preduzeća, vijećnice/odbornice );
	JLS ima grado/načelnicu ili predsjedavajuću GV/OV/SG/SO ili direktoricu vodovodnog komunalnog preduzeća ili više od 40% žena u ovom sazivu GV/OV/SG/SO.
	3
	Formalna dokumentacija JLS   (odluke, evidencije) o sazivu GV/OV/SG/SO sa tačno navedenim brojem žena u sazivu GV/OV/SG/SO; Odluka o imenovanju direktorice vodovodnog komunalnog preduzeća.

	
	
	JLS ima više od 30% žena u ovom sazivu GV/OV/SG/SO.
	2
	

	
	
	JLS ima više od 20% žena u ovom sazivu GV/OV/SG/SO.
	1
	

	
	
	JLS ima manje od 20% žena u ovom sazivu GV/OV/SG/SO.
	0
	

	3.
	Pravovremenost usvajanja budžeta
	JLS je usvojila budžete za 2024, 2025. i 2026.godinu, do 31.decembra prethodne godine.
	3
	Budžet. za 2024., 2025. i 2026. u formatu u kojem je dostavljen na sjednicu GV/OV/SG/SO; dokaz o datumu usvajanja godišnjeg budžeta za relevantne godine (isječak iz službenog glasnika/novina).

	
	
	JLS je u najmanje dvije godine usvojila budžete za 2024, 2025. i 2026. godinu do 31.decembra prethodne godine. 
Budžet za 2026. je usvojen u momentu podnošenja prijave za MEG 3.
	2
	

	
	
	JLS je u najmanje jednoj godini usvojila budžete za 2024, 2025. i 2026. godinu do 31.decembra prethodne godine.
Budžet za 2026. je usvojen u momentu podnošenja prijave za MEG 3.
	1
	

	
	
	JLS nije ni u jednoj godini (2024, 2025, 2026) usvojila budžet do 31.decembra prethodne godine ili JLS nije usvojila budžet za 2026. do momenta podnošenja prijave za MEG 3.
	0
	






6.2.2. Usluge vodosnabdijevanje i upravljanje otpadnim vodama
	Br.
	Indikator ostvarenih rezultata
	Mjerne skale
	Vrijednost indikatora
(ulazna vrijednost za VIKOR metod)
	Izvor podataka

	1
	Neprihodovana voda izraženo u postocima (%)
	Odnos količine zahvaćene a nefakturirane vode i ukupne količine zahvaćene vode koja se dostavlja u sistem vodosnabdijevanja za  2024. i 2025 godinu
	Stvarna proračunata vrijednost (postotak, između 0% i 100%)
Kriterij se minimizira.
	Izvod iz računovodstva vodovodnog komunalnog preduzeća o ukupno fakturiranoj količini vode za 2024. i 2025, godinu.
Stanje vodomjera na svim vodozahvatima na dan 31.12., 2024. i 2025. Za vodozahvate koji nisu mjereni dostaviti procjenu ukupno zahvaćene količine vode za 2024. i 2025. godinu. Posljednji godišnji izvještaj o radu vodovodnog komunalnog  preduzeća koji je usvojilo GV/OV/SG/SO, uključujući zapisnik sa sjednice na kojoj je izvještaj usvojen ili barem godišnji izvještaj koji je službeno dostavljen na usvajanje GV/OV/SG/SO

	2
	Relativni broj zaposlenih u vodovodnom komunalnom preduzeću
	Broj zaposlenih u komunalnom vodovodnom preduzeću, ili broj osoba angažiranih na pružanju usluga vodosnabdijevanja i odvodnje i prečišćavanja otpadnih voda u vodovodnom komunalnom preduzeću koje pruža i druge usluge, u odnosu na 1000 korisnika istih usluga
	Stvarna proračunata vrijednost (realni broj veći od 0)
Kriterij se minimizira.
	Popis svih zaposlenih u vodovodnom  komunalnom preduzeću, skupa sa nazivom pozicije svake zaposlene osobe. U koliko se radi o složenom komunalnom preduzeću, koje pruža i druge komunalne usluge, u gore navedenom spisku potrebno je posebno naznačiti sve zaposlene koji rade na poslovima vodosnabdijevanja, odvodnje i prečišćavanja otpadnih voda kao i procent njihovog angažmana na ovim poslovima. 
Procjena vodovodnog  komunalnog preduzeća o broju stanovnika kojima pružaju usluge.

	3
	Postotak mjerenja potrošača
	Broj očitavanih vodomjera u odnosu na broj priključaka
	Stvarna proračunata vrijednost (postotak, između 0% i 100%)
Kriterij se maksimizira.
	Izvod iz računovodstva vodovodnog  komunalnog preduzeća o broju faktura koje se redovno isporučuju, zasebno za fizičke i za pravne osobe.
Izvod iz računovodstva o broju faktura koje se izdaju na osnovu stvarno utrošenih količina (ugrađen vodomjer) i broju faktura koje se izdaju na osnovu paušalne potrošnje

	4
	Postotak pokrivenosti operativnih troškova i troškova održavanja ostvarenim prihodima od pružanja vodnih usluga. 
	Procentualni odnos operativnih troškova i troškova održavanja naspram ostvarenog prihoda na godišnjem nivou
	Stvarna proračunata vrijednost (postotak, više od 0%)
Kriterij se maksimizira.
	Bilans stanja i bilans uspjeha za 2024. i 2025. godinu.
Složena komunalna preduzeća koja pružaju i druge komunalne usluge treba da dostave poseban pregled finansijskih pokazatelja za organizacionu jedinicu/poslove vodosnabdijevanja, odvodnje i prečišćavanja otpadnih voda.


Svi gore navedeni kriteriji će se u finalnom koraku ocijeniti prema VIKOR metodologiji u kojoj će se sve jedinične i postotne vrijednosti ponderisati kako bi se dobila konačna bodovna vrijednost za sve JLS. Primjer primjene VIKOR metodologije:
	IZVORNA MATRICA
	
	
	
	

	 
	JLS1
	JLS2
	JLS3
	JLS4

	Nivo uspostave osnovnih elemenata 
	1
	0
	2
	0

	Stepen učešća žena na rukovodećim mjestima
	0
	0
	3
	0

	Pravovremenost usvajanja budžeta
	2
	3
	1
	0

	Neprihodovana voda izraženo u postocima (%)
	38.20%
	70.00%
	47.19%
	48.56%

	Relativni broj zaposlenih u vodovodnom preduzeću
	1.724
	5.778
	2.000
	1.982

	Postotak mjerenja potrošača
	100.00%
	98.35%
	97.85%
	85.82%

	Postotak pokrivenosti operativnih troškova i troškova održavanja ostvarenim prihodima
	111.26%
	81.18%
	120.32%
	101.65%



	
	TRANSFORMIRANA MATRICA (UKLJUČENE TEŽINE):
	
	
	
	

	TEŽINE:
	
	JLS1
	JLS2
	JLS3
	JLS4

	0.175
	Nivo uspostave osnovnih elemenata 
	0.117
	0.175
	0.058
	0.175

	0.150
	Stepen učešća žena na rukovodećim mjestima
	0.150
	0.150
	0.000
	0.150

	0.175
	Pravovremenost usvajanja budžeta
	0.058
	0.000
	0.117
	0.175

	0.125
	Neprihodovana voda izraženo u postocima (%)
	0.029
	0.093
	0.047
	0.050

	0.125
	Relativni broj zaposlenih u vodovodnom preduzeću
	0.015
	0.084
	0.020
	0.019

	0.125
	Postotak mjerenja potrošača
	0.000
	0.002
	0.003
	0.019

	0.125
	Postotak pokrivenosti operativnih troškova i troškova održavanja ostvarenim prihodima
	0.061
	0.094
	0.051
	0.071



	VIKOR:
	ni=
	0.5
	
	

	
	JLS1
	JLS2
	JLS3
	JLS4

	Najmanja vrijednost najbolja:
	0.642
	0.879
	0.400
	0.928

	Najveća vrijednost najbolja (0 do 100):
	35.795
	12.120
	60.002
	7.179

	
	
	
	
	

	Ukupan broj 
	35.795
	12.120
	60.002
	7.179



Podnosioci prijava će biti obaviješteni o rezultatima ovog Javnog poziva dopisom dostavljenim na elektronsku adresu podnosioca prijave u roku od 7 (sedam) dana od dana odobrenja od strane Projektnog odbora. U istom roku će rezultati Javnog poziva  biti objavljeni na službenoj internet stranici UNDP BiH. Prije donošenja konačne odluke o odabiru, UNDP BiH zadržava pravo da zatraži dodatna pojašnjenja od podnosioca prijave.
Predviđeni vremenski okvir za finalizaciju procesa odabira partnerskih JLS u Projektu je slijedeći:
	AKTIVNOST
	DATUM

	Objavljivanje poziva za izražavanje interesa za učešće u Projektu 
	17.06.2026.

	Info dan koji će biti organizovan putem Zoom platforme
	24.06.2026.

	Krajni rok za dodatne upite i pojašnjenja
	30.06.2026.

	Rok za podnošenje prijava
	03.07.2026.

	Obavijest o rezultatima poziva – INDIKATIVNO
	27.07.2026.

	Potpisivanje ugovora ili sporazuma – INDIKATIVNO
	07.08.2026


Nakon odluke o odabiru novih partnerskih JLS u MEG projektu, uz obavijest o odabiru, ovim JLS će na potpis biti dostavljen i relevantni sporazum, u skladu sa UNDP-ovim pravilima, u kojem će se definirati predložene aktivnosti, uloge i odgovornosti, te način realizacije odobrenih sredstava.

